
Hezi ala domestikatu?

esaten diogu elkarri. Egun
on ere bai, aterkia haizearen
mende dantzan izan arren.
Ez diogu beti desiraren gogoari hitza
ematen, ustez jendetasunaz galdetzen
digunari bidea emanez agurtzen dugu.

Halere, badugu zertaz poztu aurten. Badirudi aldake-
tak sumatzen ari direla politika guneetan. Herriko
Etxeetan bereziki jada ikusten ari dira aldakuntzak.
Orain arte agintzen ari zirenen kalterako Bildu froga-
tzen ari da kudeaketaren gardentasuna dela herrita-
rrengan konfiantza sortzeko zutaberik sendoenetako
bat. Gipuzkoako Beterriko udal bateko jardueraren

berri izan dut, egindako bilkura publiko-
ak oinarri. Aspaldiko partez bertako
zenbait auzotan herritarrek alkatea eta

hautetsiak buruz buru izan dituzte, prentsarik gabe,
propagandatik urrun, entzule. Eta egia baldin bada
entzutea erantzunaren ataria dela, bide onetik doaz,
urte berri on esateko moduan daude. Izan ere, berrie-
mailea, Bildu ez bozkatzeaz gain, alkatetzatik kanpo
gelditutakoen hurbilekoa nuen, herria
beste era batez kudeatzeko modua bade-
la sinesten hasia dena. Jokatzen dakiena-
rentzat jokatzen badakiela frogatzeko
jokatzea baino hoberik ez dago. n

Urte berri on

on ikasi dituzu ulertzen dituzula
uste dituzun gauzak? Itxura guztien
arabera, dakizkigun gauza gehienak
ez ditugu eskolan ikasi, ez lau pare-
tako eskolan, behintzat. Zer esanik

ez, benetako bizitzarako –egunero aurre egin
behar diogun horretarako–, behar ditugunei
erreparatzen badiegu. Bizitzako eskola ona
omen, onena, dudarik gabe. 

Eskolaren jiran gabiltza herritar gehie-
nok: batzuek ikasle, besteak guraso, ofi-
zioz hainbat, afizioz edo bokazioz beste
zenbait: bietatik asko, desio. 

Zer espero dezakegu eskolatik? Zer
eskatu behar diogu eskolari, hortaz?
Hamaika galdera piztu zaizkit buruan.
Azken aldian, zorionez, parean tokatu zaiz-
kidan hitz-aspertuek eragina izango zuten,
akaso: hezitzaileen ofizioa batzuetan, esko-
laren eginbeharra besteetan, eskola hobe-
tzeko hezitzaileek egin beharrekoa, eskolak
jendartearekin izan beharreko harreman
ezinbestekoa... Galdera bati heldu orduko
segidan bestea atzetik. Galdera guztiak
bezala: egiteko errazak, erantzuteko zailak.
Hausnarketa batetik bestera jauzi egiteko
aukera eskaini didate, gutxienez.

Gehienok nahiko genuke eskolak ikasle
kritikoak, parte-hartzaileak, iniziatibadu-
nak eta irizpidedunak heztea. Ezagutuko duten mun-
duan ibiltzeko eskuetan jarri ahal izango dizkiegun

tresnarik baliotsuenak izango dira, dudarik
gabe. Eskolak eragin dezake, baina ezin
diogu dena egiteko eskatu. 

Eta hezitzaileok? Zilborrari begira ere
banago. Gure ikasle izandakoei galdetuko
baliete zenbatetan sentitu gaituzten hezi-
tzaile eta zenbatetan hezkuntza profesio-
nal, zer esango ote lukete?

Ederra da eskua luzatu eta bidean lagun-
tzea, ikertzen, mundua eta nork bere
burua ulertzen laguntzea, egia osoen eta
jakintzaren jabe bagina bezala ez aritzea;
ez baikara. Gure lanak ez lituzke inola ere
ikasleak domestikatu behar, mesede eska-
sa egingo genieke hala egitekotan. Izan
ere, ez baita gauza bera heztea eta domes-
tikatzea. Hausnarketa sakona mereziko
luke horrek, gure lanak eta jarrerak zenbat
ekartzen dion batari eta zenbat besteari
kontziente izan gaitezen.

Hezitzaile izateak gure jendartearekin
eta inguruarekin konpromiso soziala eta
etikoa izatea esan nahi omen du. Izan ere,
heziketaren parte bat eskolak egin ahal
izango du, baina ezingo du ordezkatu, inola
ere, jendarteak egin beharrekoa. Funtsez-
koa da ikasgela mundu egitea
eta mundua ikasgela. Zerbaite-
gatik dio, jakituria handiz, afri-

kar esaera zahar batek: “Haur bakoitzaren
heziketa tribu osoaren lana da”. n

